
Description of Chariots at Jagannatha Puri

રથવિશ્લેષણમ્

લેખકઃ - નન્દપ્રદીપ્તકુમારઃ

શ્રીક્ષેત્રે રથયાત્રા વિશ્વપ્રસિદ્ધા । બહુ પુરાતની રથસંસ્કૃતિઃ । અસ્માકં ભારતવર્ષે વૈદિકકાલાદારભ્ય રથનિર્માણસ્ય
પરંપરા વર્તતે । પુર્ય્યાં ત્રિષુ રથેષુ ૨૧૮૮ કાષ્ઠખણ્ડાનિ વ્યવહ્રિયન્તે । તેષુ ફાશી-ધૌરા-અસન-શાલ્મલી-
દેવદારુ-પાલધુઆ-કાંસ-મહાનિમ્બ-વૃક્ષાણાં પ્રમુખભૂમિકા વર્તતે । ઇમે વૃક્ષાઃ નયાગડ-દશપલ્લા વનવિભાગેન
પ્રદીયન્તે । વૈશાખ-શુક્લ-તૃતીયા અથવા અક્ષયતૃતીયા-દિવસાત્ પ્રતિવર્ષં નવીન-રથનિર્માણસ્ય શુભારમ્ભો
જાયતે । શિલ્પશાસ્ત્ર-માનસાર-અપરાજિતપૃચ્છા-શુલ્વસૂત્ર-મયમત-વિશકર્મપ્રકાશ- શિલ્પસારસંગ્રહાદિષુ
ગ્રન્થેષુ રથનિર્માણસ્ય વર્ણનં લભ્યતે । શિલ્પશાસ્ત્રાનુસારં નન્દિઘોષાદિરથાનાં નિર્માણં ભવતિ । દેવી
ચર્ચ્ચિકા   રથનિર્માણસ્ય ઇષ્ટદેવી । શ્રીનહર (રાજગૃહસ્ય) સમ્મુખે ઇયં દેવી વિરાજમાના । તત્ર રથખલાં
(રથનિર્માણસ્થાનમ્) નિર્માય રથનિર્માણકાર્યં જાયતે । રથનિર્માણે યે જનાઃ નિયુક્તા ભવન્તિ તેષુ વિશ્વકર્મ(વર્ધકી)-
કર્મકાર-રૂપકાર-ચિત્રકાર-સૂચીકાર-ભોઇસેવકાઃ પ્રમુખાઃ । તે નિર્માતારઃ પારંપરિક-હસ્ત-અગુલિ-માનેન
રથનિર્માણં કુર્વન્તિ॥

૧ - નન્દિઘોષઃ
નન્દિઘોષઃ શ્રીજગન્નાથસ્યસ્યન્દનમ્ । અસ્યનન્દિઘોષસ્ય ગરુડધ્વજ-ચક્રધ્વજ- કપિધ્વજભેદેન નામાનિ પ્રસિદ્ધાનિ
।અયં રથઃ ઇન્દ્રપ્રદત્તઃ । રથરત્નં સ્પટિકમ્ । વિશ્વકર્મા અસ્ય નિર્માતા । ૩૩ હસ્ત ૫અંગુલ =૪૪ફુટ ૩ ઇઞ્ચ ઉચ્ચ-
પરિમિતે અસ્મિન્ રથે ૮૩૨ સંખ્યકાનિ કાષ્ઠાનિ વ્યવહ્રિયન્તે । અસ્ય ષોડશસિદ્ધિ-પરિમિતાનિ ૧૬ ચક્રાણિ,૧૬
અરાશ્ચ ભવન્તિ । પ્રતિચક્રસ્ય વ્યાસઃ ૭ ફિટ્ । દૈર્ઘ્ય-પ્રસ્થૌ ૩૫ ફુટ્ । રથપીઠસ્ય ક્ષેત્રફલઃ ૧૨૨૫ ફુટ્ । ભૂમેઃ
દધિનૌતિ-ઉચ્ચતા ૨૪ ફુટ્ । પીતલોહિતો રથાવરણઃ । હિરણ્યગર્ભઃ દધિનૌતિઃ । તત્રજીવ-પરમૌ શુકપક્ષિયુગલૌ
। દારુકઃ રથ-સારથિઃ । ચત્વારો ઘોટકાઃ શંખ-શ્વેત-બલાહક-હરિદશ્વાઃ શુભ્રાઃ । રથરજ્જુઃ  શંખચૂડઃ । નભ-
વ્યોમ-આકાશાનિ ત્રયઃ કલશાઃ । કલશોપરિ શૂન્યચક્રસ્ય નામ સુદર્શનમ્ । પતાકા ત્રૈલોક્ય મોહિની । ધ્વજચિહ્નં
હનુમાન્ । શંખ-ચક્રે રથાયુધે । ષોડશદલાકૃતિઃ  ભદ્રપીઠઃ । ચન્દ્રાતપનામ કનકમુણ્ડી । સમ્મુખદ્વારસ્ય ચિત્રં
કલ્પવૃક્ષસ્ય દ્વે પત્રે । ઉત્સવમૂર્ત્તી વાસુદેવ-મદનમોહનૌ । જય-વિજયૌ દ્વારપાલૌ । કુમુદ-કુમુદાક્ષૌ પ્રતિહારૌ ।
રથરક્ષકૌ ઇન્દ્ર-ગરુડૌ । ભૈરવ-નરસિંહ  -ગરુડ-વાસુદેવાઃ રથપાલાઃ । રથાધિપો વૈનતેયઃ । રથદેવતા નૃસિંહઃ   ।
શીર્ષદેવતા કલ્યાણસુન્દરઃ । ચરદેવૌ વરાહ-નૃસિંહૌ   । સમ્મુખ પાર્શ્વદેવતાઃ બ્રહ્મેન્દ્ર-સપ્તર્ષયઃ । પૃષ્ઠભાગદેવતાઃ

1



રથવિશ્લેષણમ્

નૃસિંહ  -રામ-નારાયણાઃ । વામભાગદેવતાઃ ત્રિવિક્રમ-હનુમત્-રુદ્રાઃ । દક્ષિણે વરાહ-કૃષ્ણ-ગોપીનાથાઃ । રથદેવી
યોગમાયા । રથભૈરવ એકપાત્ । રથશક્તી વિમલા -વિરજે । રથયક્ષઃ હર્યાક્ષઃ । રથગન્ધર્વઃ વૈધૃતિઃ । રથ-
સમ્મુખે ફુલમોચી ઉર્વશી, પૃષ્ઠે કનકમઞ્જરી કામમઞ્જરી, વામે પ્રેમમઞ્જરી ચમ્પકમઞ્જરી, દક્ષિણે અનંગમઞ્જરી
ભ્રમરમઞ્જરી ચેમાઃ સર્વાઃ રથાસીના અપ્સરસસ્તથા નારદ-દેવલ-વ્યાસ-શુક-પરાશર-વશિષ્ઠ-વિશ્વામિત્ર-રુદ્રાઃ
ઋષયશ્ચ નન્દિઘોષે વિલસન્તિ॥

૨ - તાલધ્વજઃ
તાલધ્વજરથસ્ય નાયકઃ દેવાધિદેવો બલદેવઃ । અસ્ય લાંગલધ્વજ ઇતિ નામાન્તરમસ્તિ । રથરત્નં મર્કતમ્ ।
મયદાનવઃ અસ્ય નિર્માતા । ૩૨ હસ્ત ૧૦અંગુલ અથવા ૩૯ ફુટ્ ૪ ઇઞ્ચ ઉચ્ચમાન-વિશિષ્ટેઽસ્મિન્ રથે ૭૬૩
કાષ્ઠખણ્ડાનિ વ્યવહ્રિયન્તે । ચતુર્દશભુવનસંજ્ઞકાનિ અસ્ય ૧૪ ચક્રાણિ,૧૪ અરાશ્ચ સન્તિ । ચક્રવ્યાસઃ ૬ ફુટ્ ।
રથપીઠો મેરુકૈલાશ-સંજ્ઞકઃ ૩૪ ફુટ્ દૈર્ઘ્ય-પ્રસ્થવિશિષ્ટઃ અષ્ટદલપદ્માકારશ્ચ । ક્ષેત્રફલઃ ૧૧૫૬ ફુટ્ । રથાવરણઃ
નીલલોહિતઃ । દધિનૌતેર્નામ ભુવનકોષઃ । અસ્મિન્ સુપર્ણ-દ્વાસુપર્ણૌ શુકપક્ષિયુગલૌ । ચન્દ્ર-સૂર્ય-વિદ્યુતઃ
કલશત્રયઃ । કલશોપરિ શૂન્યચક્રં કાલસંહારઃ । પતાકા ઊન્મની । ધ્વજે તાલચિહ્નમ્ । રથરક્ષકાઃ વાસુદેવ-ભાસ્કર-
રુદ્રાઃ । હલ-મુસલૌ રથાયુધે । તીવ્ર-ઘોર-દીર્ઘશ્રમ-સ્વર્ણનાભાઃ ચત્વારો ઘોટકાઃ કૃષ્ણવર્ણાઃ । રથરજ્જુર્વાસુકિઃ
। બ્રહ્મ-શિવૌ રથશક્તી । ચન્દ્રાતપઃ કનકમેખલઃ । સમ્મુખદ્વારચિત્રં પઞ્ચપત્રવિશિષ્ટં તાલપત્રમ્ । રામ-કૃષ્ણ-

ગોપાલાઃ ઉત્સવમૂર્ત્તયઃ।સુશીલ-અતિશીલૌ પ્રતિહારૌ। રથપાલઃઆદિશેષઃ। રથાધિપઃ બૃહન્ન્યાસઃ। શીર્ષદેવતા
અનન્તનાગઃ । ચરદેવૌ બ્રહ્મ-શિવૌ । ગણેશ-કાર્ત્તિકેય  -મૃત્યુઞ્જય-સર્વમંગલા-પ્રલમ્બારિ-હલાયુધ-નાટામ્બર-
મુક્તેશ્વર-શેષદેવાઃ નવપાર્શ્વદેવતાઃ । રથદેવી કેતુભદ્રા । ભૈરવઃ ક્ષેત્રપાલઃ । રથશક્તી જયદુર્ગા શૂલિની દુર્ગા ચ
। રથયક્ષઃ પ્રચણ્ડઃ । જયા- વિજયા-ચણ્ડી-ચણ્ડરૂપા- નન્દા-આનન્દા-સનન્દા-તિલોત્તમાઃ અષ્ટૌ અપ્સરસઃ ।
અંગિરા-પુલહ-પુલસ્ત-કૃષ્ણ-મુદ્ગલ-આત્રેય-કાશ્યપ-આસષ્ટયઃ અષ્ટૌ ઋષયઃ તાલધ્વજે નિવસન્તિ॥

૩ - દેવદલનઃ
દેવદલનસ્ય નાયિકા દેવી સુભદ્રા । અસ્ય રથસ્ય દર્પદલન ઇતિ નામાન્તરમસ્તિ । રથરત્નં માણિક્યમ્ । કાલનેમી
અસ્ય નિર્માતા । ૩૧ હસ્ત વા૩૭ ફુટ્ ૬ ઇઞ્ચ અસ્ય ઉચ્ચતા । ૫૯૩ કાષ્ઠખણ્ડાનિ અસ્મિન્ રથે વ્યવહૃતાનિ
। અસ્ય રાશિસ્વરૂપાણિ ૧૨ ચક્રાણિ, ૧૨ અરાશ્ચ સન્તિ । ચક્રવ્યાસઃ ૫ ફુટ્ । રથપીઠઃ કામ્પિલ્યઃ ૩૩ ફુટ્ દૈર્ઘ્ય-
પ્રસ્થવિશિષ્ટઃ સહસ્રદલપદ્માકારઃ । ક્ષેત્રફલઃ ૧૦૮૯ ફુટ્ । રથાવરણઃ કૃષ્ણલોહિતઃ । હિરણ્મયી દધિનૌતિઃ ।અત્ર
શ્રુતિ-સ્મૃતી શુકપક્ષિયુગલૌ । પરા-અપરા-વૈખર્યઃ ત્રયઃકલશાઃ । દીપ્તનામા શૂન્યચક્રમ્ । નાદામ્બિકા વૈજયન્તી
। શુભ્રપદ્મં ધ્વજસંકેતઃ । રથાયુધૌ પદ્મ-કલ્હારૌ । વીરઘણ્ટઃ ચન્દ્રાતપઃ । સમ્મુખદ્વારે પઞ્ચલતાકાર-ચિત્રમ્ ।
રથાધિશ્વરૌ સુભદ્રા-સુદર્શનૌ । ઉત્સવમૂર્તિઃ   જયદુર્ગા । ગંગા-યમુને દ્વારપાલે । સારથિઃ અર્જુનઃ  । રોચિકા-
મોચિકા-જિતા-અપરાજિતાઃ ચતસ્ર અશ્વાઃ રક્તવર્ણાઃ । સ્વર્ણચૂડઃ રથરજ્જુઃ  । વિમલા-દુર્ગા-વારાહી-ચામુણ્ડા-

ભુવનેશ્વરી-હરચણ્ડી-જયદુર્ગા-સર્વમંગલા-ઉગ્રતારાઃ નવ-પાર્શ્વદેવ્યઃ રથસ્ય । ભૃગુ-સુપ્રભ-વજ્ર-શ‍ૃંગિ-ધ્રુવાઃ રથ-
ઋષયઃ । મનોરમા-તિલોત્તમે પ્રતિહારે । રથરક્ષકે ઉગ્રચણ્ડા-ચન્દ્રઘણ્ટે । રથપાલો હરિહરઃ । રથાધિપા વનદુર્ગા
। રથદેવતા મહામંગલા । રથદેવી ચન્દ્રઘણ્ટા । ભૈરવો ઘણ્ટાકર્ણઃ । યક્ષઃ કિંજ્વલ્કિકઃ   । ગન્ધર્વઃ હા હા । એતાઃ
દેવતાઃ દેવદલને વિરાજન્તે તરામ્ । અલં પલ્લવિતેન । જય જગન્નાથ॥

- નન્દપ્રદીપ્તકુમારઃ

